50. stjórnarfundur LSE haldinn í Bændahöllinni 21. ágúst 2009 kl. 11:00

Dagskrá:

1. klukkan 11:00 - Fundur  settur.

2. Frá síðasta stjórnarfundi – samantekt.

a.                              Samningur við Elkem

b.                              Útkoma bókar um brunavarnir

c.                              ,,Við skógareigendur”

d.                              Kynningarbæklingur LHV

e.                              Grænni skógar I og Grænni skógar II

f.                              Kolefnismál 

g.                              Starfið í félögunum

3.   Sala á timbri og hlutverk LSE í afurðasölu skógarbænda?

4. Aðalfundur LSE 18. og 19. september n.k.

a. lagabreytingar? 

b. tillögur fyrir fundinn

c. Kostnaður stjórnarmanna á aðalfundi
5. Fjárhagur  LSE, undirritun árreiknings.

6. Niðurskurður á fjármagni til landshlutaverkefnanna. 

7. Heimasíða LSE.

8. Nefnd um framtíð landshlutaverkefnanna – Edda.

9. Næsti fundur stjórnar LSE.

10. Önnur mál.

Kl. 11:05 setur formaður, Edda Kr. Björnsdóttir fundinn og býður fundarmenn velkomna. Auk hennar eru mættir: Björn B. Jónsson, Þórarinn Svavarsson, Ásvaldur Magnússon, Anna Ragnarsdóttir, og Reynir Ásgeirsson er reit fundargerð. Hún hóf mál sitt á að minnast Stefáns Á. Jónssonar. Hún sagði hann hafa verið ötulan í starfi fyrir LSE. Formaður bauð Önnu Ragnarsdóttur velkomna sem aðalmann í stjórn í stað Stefáns heitins. Síðan gaf hún Birni orðið. Björn fór yfir samantekt frá síðasta stjórnarfundi. Hann gat þess að nýverið hefði verið undirritaður samningur við Elkem á Grundartanga um kaup á 1000 tonnum af grisjunarviði.  

Þá kynnti hann í stuttu máli 100 blaðsíðna bók frá Brunamálastofnun um gróðurelda, viðbrögð og varnir gegn þeim. Ætlunin er að dreifa henni til skógarbænda, og fleiri aðila. Að útgáfu þessarar merku bókar komu m.a.: Björn B. Jónsson, framkvæmdastjóri Suðurlandsskóga og LSE, Elísabet Pálmadóttir sviðsstjóri slökkviliðasviðs Brunamálastofnunar, Þórður Bogason slökkviliðsmaður SHS og Þröstur Þorsteinsson jarðeðlisfræðingur. Brunabótafélag Íslands styrkti þýðingu og prentun bókarinnar rausnarlega en hún er að hluta til byggð á sænskri kennslubók Skogsbrandsläckning eftir Rickard Hansen. 

Einnig lagði Björn fram vandaðan bækling - SVEIFLA HAKA OG RÆKTA NÝJAN SKÓG - sem landhlutaverkefnin stóðu að útgáfu á um framtíðarhorfur og helstu áherslur. Þessum bæklingi verður m.a. dreift til sveitarstjórna o.fl. aðila.

Kolefni. Unnið er að ljúka útfærslu vottunarmála. Uppi er skoðun í landbúnaðar-ráðuneytinu að kolefnisbinding í skógum landsins sé í eigu ríkisins. Skógarbændur vista hluta þess í skógum sínum og telja að þeim beri að fá greiðslu fyrir það.

Félagsstarf í skógarbændafélögunum hefur gengið nokkuð vel. Hjá Suðurlandsskógum og Norðurlandsskógum hafa skógargöngur tengst aðalfundum og notið vinsælda. Norðurlandsskógar voru með aðalfundinn á Hólum í Hjaltadal 8. maí 2009, en skógargönguna í Reykjarhólsskóg 22. júlí 2009. Skógardagurinn mikli hjá Héraðs- og Austurlandsskógum tókst sérstaklega vel þrátt fyrir allt krepputal. Hjá Skjólskógum hefði fundarsókn mátt vera meiri. Haldinn var símafundur um niðurskurð fjárframlaga með um 30 manns sem heppnaðist vel. Í Þverárgerði var reistur minningarsteinn um skógræktarkonuna Jóhönnu Kristjánsdóttur. Á Vesturlandi gengur félagsstarf mjög vel. Farnar hafa verið tvær skógargöngur til nokkurra skógarbænda og fleiri aðila á þessu sumri með mikilli þátttöku félagsmanna.

Hlé var gert kl. 12:00 og fundi síðan fram haldið kl. 12:45.

Á Norðurlöndum sjá samtök skógareigenda um sölu- og markaðsmál timburs fyrir skógarbændur og taka um 5% af söluverði fyrir umsýsluna. Stjórn LSE veitir Birni áfram fullt umboð til að vinna áfram að sölu- og markaðsmálum skógarafurða.

Áframhaldandi niðurskurður á fjármagni verður á árinu 2010 auk íþyngjandi verðbólguáhrifa.

Umsjónarmaður heimasíðu LSE er Þórarinn Svavarsson og er best að koma efni til hans til birtingar á síðunni.

Umræður urðu um nefnd sem Edda situr í um framtíð landshlutaverkefnanna. Stefnt er að því að nefndin ljúki störfum í nóvember n.k.

Ákveðið er að hafa símafund fyrir aðalfund nema til komi fundur með endurskoðunarnefndinni.

Fleira ekki tekið fyrir og fundi slitið kl. 15:15.
   Reynir Ásgeirsson, ritari

